Nafarroako Parlamentuko Mahaiak, 2013ko irailaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Samuel Caro Sádaba jaunak aurkeztutako galdera, pertsona etorkinentzako doako osasun-laguntzari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko irailaren 23an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako Samuel Caro Sádabak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Osasuneko kontseilariak Osoko Bilkuran ahoz erantzuteko.

Osasuneko kontseilariak agerraldia egin zuen 2013ko irailaren 12an, eta hartan azaldu zuen zer emaitza izan duen Espainiako Gobernuko ordezkariekin Lankidetza Batzordean izandako negoziazioak. Argi gelditu denez gero PPren Gobernuak errekurritu eginen duela otsailaren 25eko 8/2013 Foru Legea, zeinaren bidez Nafarroako osasun-sistema publikoan doako osasun-laguntza jasotzeko eskubidea aitortzen baitzaie Nafarroan bizi diren pertsonei., Socialistas de Navarra parlamentu-taldeak, Legebiltzarreko Erregelamenduan ezarritakoaren babesean, ondoko galdera aurkezten du

Galderaren testua

• Nafarroako Gobernuak zer eginen du etorkinentzako doako osasun-laguntza bermatzeko, baldin eta Espainiako Gobernuak azkenean foru lege hori Konstituzio Auzitegian errekurritzen badu eta auzitegi horrek legearen aplikazioa eteten badu?

Iruñean, 2013ko irailaren 13an

Foru parlamentaria: Samuel Caro Sádaba

